MINUTI

KAMRA TAD-DEPUTATI

IT-TNAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 1

It-Tnejn, 29 ta’ April 2013

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-6:43 p.m. 

L-Onor. Tonio Fenech, President tal-Kumitat, ippreseda.

PREŻENTI

L-Onor. Konrad Mizzi (Ministru għall-Enerġija u Konservazzjoni tal-Ilma); l-Onor. Owen Bonnici (Segretarju Parlamentari għall-Ġustizzja); l-Onor. Chris Agius; l-Onor. Justyne Caruana; l-Onor. Kristy Debono u l-Onor. Claudio Grech kienu preżenti.

TALBA

L-Iskrivana qalet it-talba.


RAPPORT ANNWALI TAL-AWDITUR ĠENERALI GĦAS-SENA 2011

Arrears of Revenue 
Direct Orders Approvals 

Il-Kumitat stieden lis-Sur Anthony C. Mifsud, Awditur Ġenerali, sabiex jieħu parti fil-Kumitat.

Is-Sur Mario Cutajar, Segretarju Permanenti Ewlieni; is-Sur Alexander Magro, Direttur Ġenerali fl-Uffiċċju tal-Prim Ministru; is-Sur Mark Borg, Direttur Ġenerali (Budget Office) fil-Ministeru għall-Finanzi; is-Sur Noel Camilleri, Direttur Ġenerali fid-Dipartiment tat-Teżor; is-Sur Mario Borg, Direttur Ġenerali fid-Dipartiment tat-Taxxi Interni; is-Sur Charles Vella, Direttur Ġenerali fid-Dipartiment tal-VAT; is-Sur Francis Attard,  Direttur Ġenerali fid-Dipartiment tal-Kuntratti; u s-Sur Joe Croker, Adviser fil-Ministeru għall-Finanzi ħadu sehem fil-Kumitat fejn sarulhom xi mistoqsijiet dwar is-suġġetti msemmija.

L-Onor. Chris Agius talab informazzjoni mid-Dipartiment tat-Taxxi Interni dwar kemm hemm kumpaniji li ma jgħaddux il-ħlas tal-bolla li jkunu żammew mis-salarji tal-ħaddiema.  Id-Dipartiment tat-Taxxi Interni kellu jipprovdi din l-informazzjoni.

Il-Kumitat temm id-diskussjoni dwar id-Direct Orders Approvals filwaqt li dwar l-Arrears of Revenue, fuq suġġeriment taċ-Chairman, il-Kumitat qabel li jiddiskuti dak li jikkonċerna lill-Ministeru rispettiv meta l-uffiċjali tal-Ministeru jiġu msejħa mill-Kumitat fuq items oħra tal-istess Rapport Annwali tal-Awditur Ġenerali.

Fl-aħħar tal-laqgħa l-Onor. Claudio Grech talab lill-Ministru Konrad Mizzi jispjega jekk il-Gvern kellux l-intenzjoni li sad-data tal-għeluq tiegħu jpoġġi fuq il-Mejda tal-Kumitat kopja tal-proċess li qed jintuża fil-każ tal-expression of interest fuq il-capablilty tal-enerġija.  Huwa talab biex fin-nuqqas ta’ dan, il-Gvern jikkonsidra li ssir laqgħa tal-Kumitat fejn ikunu jistgħu jsiru numru ta’ domandi dwar il-proċedura li qed tiġi addottata.

Il-Ministru Mizzi qal li filwaqt li l-Gvern huwa kommess li jimxi bi trasparenza fil-proċess kollu, huwa xtaq li qabel ma jagħti risposta jieħu ċerti pariri biex ikun żgur li ma jkunx hemm riperkussjonijiet kummerċjali.   Huwa ssuġġerixxa li fil-laqgħa li jmiss jinforma lill-Kumitat bid-deċiżjoni li jkun wasal għaliha.

Fid-8:44p.m. iċ-Chairman aġġorna l-Kumitat għal nhar it-Tnejn, 13 ta’ Mejju 2013 b’din l-aġenda:

1. Minuti; 

2. Rapport Annwali tal-Awditur Ġenerali għas-sena 2011:

Arrears of Revenue – Ministry of Education, Employment and the Family;
Foundation for Social Welfare Services – Aġenzija Sapport.

3. Performance Audit Report by the Auditor General on Tackling Drug Use in Malta; u

4. Performance Audit Report by the Auditor General on Employment Opportunities for Registered Disabled Persons.

